                GÖZ ALMASININ DAXİLİ QİŞASI 
    Analizatorlar mürəkkəb sinir mexanizmlər olub sinir sistemi vasitəsilə qıcıqları xarici  mühitdən və eləcə də orqanizmin öz üzvlərindən qəbul edir və bu qıcıqları hissiyyat şəklində qavrayır. 
    Hər bir analizator bir-birilə üzvi şəkildə birləşən 3 hissədən ibarətdir; 1) mühiti hissə, 2) ötürücü hissə, 3) mərkəzi hissə. Analizatorun mühiti hissəsi hissi sinir uclarından reseptor ( qıcığı qəbul edən ) şöbədən ibarətdir.
    Ötürücü hissə reseptorlar vasitəsilə qəbul olunan qıcıqları mərkəzi sinir sisteminə ötürən sinir liflərindən ibarətdir.
    Analizatorların mərkəzi hissəsi ən ali şöbə olub beyin qabığında yerləşir. Burada daxil olan oyanmanın zərif və dəqiq analizi gedir və bunun nəticəsində hissiyyat, qavrama meydana çıxır. 
    Bizi əhatə edən xarici mühitin qavranması və dərk edilməsi prosesi analizatorun mühiti hissəsi olan duyğu üzvləri vasitəsilə həyata keçirilir.
    Duyğu üzvlərinə görmə, eşitmə, qoxu, dad üzvləri və ümumi dəri hissiyyatı aiddir.
    Göz, göz almasından və köməkçi aparatdan ibarətdir. 
    Göz alması qişalardan və nüvədən ( Şüa sındırıcı mühitdən ) ibarətdir. Göz almasının üç qişası ayırd olunur: 1) xarici-lifli qişa, 2) orta-damarlı qişa, 3) daxili tor qişa. 
    Xarici qişaya ağlı qişa da deyilir.
    Ağlı qişa ön tərəfdən şəffaf olan buynuz qişaya keçir.
Bunun vasitəsilə işıq şüaları göz almasına daxil olur.
    Orta – damarlı qişa qan damarları ilə zəngin təchiz olunmasına görə digər qişalardan fərqlənir. Bu qişa göz almasının qidalanmasını həyata keçirir. Damarlı qişanın ön hissəsi qüzehli qişa adlanır. Burada piqment toplanır və gözün rəngi məhz həmin piqmentin miqdarından asılıdır. Piqment çox olduqda gözün rəngi qara və tünd qəhvəyi, az olduqda mavi, olmadıqda isə qırmızı olur. Quzehli qişanın mərkəzində bəbək adlanan dəlik yerləşir. Bunun vasitəsilə işıq şüaları göz almasının içərisinə daxil olub tor qişaya çatır. Qüzehli qişada göz bəbəyinin ətrafında radial və dairəvi istiqamətdə saya əzəzlə lifləri yerləşir. Radial liflər göz bəbəyini genəldir, dairəvi əzələlər isə daraldır. Göz bəbəyi göz almasına daxil olan işığın miqdarını tənzim edir. Damarlı qişanın orta hissəsi kirpikli cism adlanır və qüzehli qişa ilə xovlu qişa arasında yerləşir. Kirpikli cismin tərkibində saya əzələ lifləri ( dairəvi, radial və meridian ) yerləşir ki, bunlar da xüsusi bağlar vasitəsilə büllura bağlanır və büllurun vəziyyətinin dəyişməsinə təsir göstərir. Nəticədə büllur yastılaşır ( uzağa baxdıqda) və qalınlaşır ( yaxına baxdıqda). Büllurun yaxın və uzaq məsafələrdə yerləşən əşyaları görməyə uyğunlaşmasına akkomedasiya deyilir.
    Kirpikli cismin arxasında damarlı qişanın arxa hissəsi olan xovlu qişa yerləşir. Xovlu qişa damarlı qişanın böyük hissəsini təşkil edir. Burada çoxlu qan kapilyarları vardır. Bunun üzərində görmə siniri liflərinin keçməsinə məxsus dəliklər yerləşir.
    Tor qişa çox mürəkkəb quruluşa malik olmaqla burada işığa həssas olan sinir hüceyrələri ( kolbacıqlar və çöpcüklər) yerləşir.
    Tor qişa bir neçə təbəqədən ibarətdir. Tor qişanın xarici qatı qara rəngli piqmentlə örtülür. Bu piqment fotoaparat divarlarının qara rəngi kimi işığı udur və onun əks olunması və dağılmasının qarşısını alır. Xarici qatın altında kolbacıqlar və çöpcüklər qatı yerləşir.
    Kolbacıqlar və çöpcüklər tor qişanın düyünlü iri sinir hüceyrələri ilə əlaqədardır. Düyünlü hüceyrələrdən görmə sinirinin lifləri başlayır ki, bunlar da görmə sinirini əmələ gətirir. Tor qişada yerləşən kolbacıqlar  və çöpcüklər işığa həssas hissəciklər olmaqla bərabər oyandıqları zaman görmə hissinin yaranmasına səbəb olur. Çöpcüklər kolbacıqlara nisbətən işığa daha həssas olurlar. Kolbacıqlar gündüz işığına qarşı oyandıqları halda,çöpcüklər qaranlıq şəraitində zəif qıcıqlara qarşı belə oyana bilirlər.Gündüz həyat tərzi keçirən heyvanlarda tor qişada əsasən kolbacıqlar,gecə həyat tərzinə uyğunlaşan heyvanların gözünün tor qişasında əsasən çöpcüklər olur.Çöpcüklərin tərkibində görmə purpuru və radiopsin adlı kimyəvi maddə vardır.Bu maddə işığın təsirindən parçalanır, qaranlıqda isə əksinə bərpa olunur.Görmə purpuru parçalandıqda görmə qabiliyyəti azalır.Görmə purpurunun əsasını “A” vitamini təşkil edir.Ona görə də”A”vitamini çatmadıqda görmə purpurunun sintezi pozulduğu üçün, gecə korluğu xəstəliyi əmələ gəlir.       
    Kolbacıqiarın fəaliyyəti pozulduqda rəngləri ayırmaq və onları qavramaq qabiliyyəti pozulur.Buna rəng korluğu deyilir.Rəngli görmə qabiliyyətinin pozulması növlərindən biri daltonizm (yaşıl və qırmızı rəngləri fərqləndirməmək)xəstəliyi adlanır.Bu xəstəli-liyə kişilərin 8%-də, qadınların 0,5%-də təsadüf  olunur.
    İşıq təsiri altında kolbacıqvə çöpcüklərdə fizikivə kimyəvi proseslər gedir. Bu zaman kolbacıqlarda olan rodopsin və çöp-cüklərdəki yodopsin parşalanır,bunun nəticəsində  əmələ gələn maddələr görmə sinirinin uclarını qıcıqlandıraraq oyanma törə- dir. Bu oyanma görmə siniri vasitəsilə baş beyin-görmə mərkəzi-nə nəql olunur.
     Görmə sinirinin tor qişadan çıxdığı yerdə kolbacıq və çöpcük olmur.Ona görə də bu hissə kor ləkə adlanır.Kor ləkədən bir qədər bayır tərəfə doğru olan yerdə kolbacıqlarla zəngin olan Sarı ləkə yerləşir.Bu nahiyə sarı ləkə adlananaraq, görmənin ən dəqiq yeri hesab olunur.
    Görmə siniri görmə dəliyindən kəllə boşluğuna daxil olur, əsas sümüyün cisminin üst səthində görmə sinirləri çarpazlaşır.
    Görmə çarpazından sonra liflər görmə yolunu təşkil edir.Gör-mə yolunu təşkil edən liflər üç dəstəyə ayrılaraq dörd təpənin yuxarı təpəciklərində, balışda və bayır dizəbənzər cisimdə qurtarır,liflərin əsas kütləsi yarımkürələrin ənsə payının içəri səthində yerləşən paz qarışığında qurtarır.Dörd təpənin yuxarı təpəciklərində görmənin reflektoru (qabıqaltı) mərkəzi yerləşir.
    Göz almasının şüalandırıcı mühitinə billur(lons), şüşəyəbənzər cisim(corpus viteum) və göz kameraları mayesi aiddir.Bu törə-mələrdən keçən şüa sinir və tor qişada baxılan əşyanın xəyalı əks olunur.Bu sistemə dioptik sistem deyilir.
    Büllur şəffaf,rəngsiz maddədən təşkil olunub.qüzehli qişa ilə şüşəyəbənzər cismin arasında yerləşərək iki tərəfli fiziki linzanı xatırladır.O xaricdən kapsul ilə örtülür. Qütblərindən büllur xüsusi bağlar vasitəsilə kirpikli cismə bağlanır.Həmin bağların  yığılıb –boşalmasından asılı olaraq büllur ya qalınlaşır, ya da yastılaşır.Bunun sayəsində göz müxtəlif məsafələrdə əşyanı görməyə uyğunlaşır ki,buna akkomodasiya deyilir.
    Göz almasının boşluğu şəffaf həlməşik maddədən təşkil olunmuş şüşəyəbənzər cisimlə tutulmuş olur.
    Göz kameraları ikidir: ön və arxa. Ön kamera buynuz qiıa ilə qüzehli qişa arasında, arxa kamera isə qüzehli qişa ilə büllur arasında yerləşir.Hər iki kamera 





